
Annotatsiya. Ushbu maqolada tijorat banklarida komplayens-nazorat tizimini shakllantirish hamda uni moliyaviy 
xavfsizlikni ta’minlash mexanizmi bilan uzviy bog‘lashning nazariy va uslubiy jihatlari yoritilgan. Tadqiqotda komplayens-
nazoratning bank faoliyatida qonunchilik, ichki siyosatlar va xalqaro standartlarga muvofiqlikni ta’minlashdagi o‘rni tahlil 
qilingan. Shuningdek, bank tizimida moliyaviy xavfsizlikni mustahkamlashda komplayensning funksional yo‘nalishlari – 
risklarni boshqarish, korrupsion holatlarning oldini olish, muammoli kreditlar ustidan nazorat va shubhali operatsiyalarni 
monitoring qilish kabi jarayonlar ilmiy asosda baholangan.

Kalit so‘zlar: moliyaviy jinoyatlar, pul yuvish, nazorat, shubhali operatsiyalarni monitoringi, bank, tijorat banklari moliyaviy 
xavfsizligi, komplayens.

Abstract. This article examines the theoretical and methodological aspects of establishing a compliance control system 
in commercial banks and its integration with the mechanism of ensuring financial security. The study analyzes the role 
of compliance in ensuring that banking activities meet legal requirements, internal policies, and international standards. 
Furthermore, the functional areas of compliance in strengthening financial security – risk management, prevention of 
corruption, supervision of non-performing loans, and monitoring of suspicious transactions – are scientifically assessed.

Keywords: financial crimes, money laundering, control, monitoring of suspicious transactions, bank, financial security of 
commercial banks, compliance.

Аннотация. В данной статье рассмотрены теоретические и методологические аспекты формирования 
системы комплаенс-контроля в коммерческих банках и её интеграция с механизмом обеспечения финансовой 
безопасности. В исследовании проанализирована роль комплаенса в обеспечении соответствия банковской 
деятельности законодательству, внутренним политикам и международным стандартам. Кроме того, научно 
оценены функциональные направления комплаенса в укреплении финансовой безопасности банковской системы 
– управление рисками, предотвращение коррупционных проявлений, контроль за проблемными кредитами и 
мониторинг подозрительных операций.

Ключевые слова: финансовые преступления, отмывание денег, контроль, мониторинг подозрительных операций, 
банк, финансовая безопасность коммерческих банков, комплаенс.

K I R I S H
Yevropa Ittifoqi doirasida moliyaviy jinoyatlar va pul yuvish holatlarining soni ortib bormoqda. Eurojust 

ma’lumotlariga ko‘ra, so‘nggi olti yil davomida xalqaro miqyosda qayd etilgan pul yuvish amaliyotlari ikki barobar 
ko‘paygan. Har yili bu ko‘rsatkich global yalpi ichki mahsulotning 2–5 foiziga teng hajmni tashkil qilmoqda. 

Shu sababli, xalqaro tajribada komplayens-nazorat tizimi moliyaviy firibgarlik va korrupsion xavflarning oldini 
olishda, shuningdek, bank faoliyatining qonunchilik, etik me’yorlar va xalqaro standartlarga muvofiqligini 
ta’minlashda muhim o‘rin egallaydi [1].

O‘zbekiston bank tizimi ham xalqaro moliyaviy standartlarga moslashish jarayonini bosqichma-bosqich 
amalga oshirmoqda. Markaziy bank ma’lumotlariga ko‘ra, 2023–yil boshida tijorat banklarining kredit 
portfelida muddati o‘tgan va samarasiz kreditlar ulushi (NPL) 3,8 foizni tashkil etgan. Ushbu ko‘rsatkich 
barqarorlikni saqlab turgan bo‘lsa-da, moliyaviy xavfsizlikni yanada mustahkamlashni talab qiluvchi omillar 
– ichki boshqaruvni takomillashtirish, manfaatlar to‘qnashuvini kamaytirish va kiberxavfga qarshi barqaror 
mexanizmlarni rivojlantirish – ustuvor yo‘nalish sifatida saqlanib qolmoqda [2].

M A V Z U G A  O I D  A D A B I Y O T L A R  S H A R H I 
Tijorat banklari moliyaviy xavfsizligini hamda barqarorligini ta’minlash masalalari xorijiy mualliflarning ilmiy 

asarlarida keng qamrovda tadqiq etilgan. Jumladan, S. Bryu, P. Kachalov, R. Kouz, K. Makkonell, V. Nordxaus, 
S. Robbina, P. Samuelson, A. Striklend, V. Tambovsev, A. Tompson va boshqa iqtisodchilar o‘z ilmiy ishlari 
orqali bu sohaga oid qimmatli nazariy qarashlarni ilgari surganlar. Moliyaviy xavfsizlikni ta’minlash masalalari, 
xavf omillarining tahlili va ularni bartaraf etish strategiyalari S. Amadae [4], S. Axmad, A. Amicelle [5], L. A. 
Amoore [6] hamda boshqa xorijiy olimlarning ilmiy tadqiqotlarida keng yoritilgan.

Mahalliy iqtisodchi olimlar – N. Jumayev [7], A. Burxanov [8], X. Abulqosimov, I. Abdukarimov [9], D. 
Ortiqova [10], D. Istamov, M. Muxammedov, E. Xodjayev, A. Ishmuxammedov, D. Narzullayeva, A. Parmonov, 
A. Igamberdiyev, Gʻ. Dadayev, M. Qodirov, D. Rustamov, B. Tursunov va boshqalar o‘z ilmiy ishlarida tijorat 
banklari moliyaviy xavfsizligini ta’minlash nazariyasi hamda xo‘jalik yurituvchi sub’yektlarning moliyaviy 
barqarorligini mustahkamlash yo‘nalishlarini chuqur o‘rganganlar. Shu bilan birga, tijorat banklarining moliyaviy 
xavfsizligini yanada rivojlantirish, moliyaviy razvedka faoliyatini takomillashtirish hamda risklarni oldindan 
aniqlash va boshqarish mexanizmlarini kuchaytirish istiqbollari kelgusida tadqiqotlarni yanada kengaytirish 
zaruratini ko‘rsatadi.

T A D Q I Q O T  M E T O D O L O G I YA S I
Mazkur tadqiqotda tijorat banklarining moliyaviy barqarorligini ta’minlash hamda komplayens-nazorat 

tizimi samaradorligini baholash maqsadida kompleks ilmiy metodlardan foydalanildi. Avvalo, normativ-huquqiy 
hujjatlar – O‘zbekiston Respublikasi Prezidentining farmonlari, Markaziy bank qarorlari va xalqaro standartlar 
batafsil tahlil qilindi. Shuningdek, statistik ma’lumotlar O‘zbekiston Respublikasi Markaziy bankining yillik 
hisobotlari, tijorat banklarining moliyaviy ko‘rsatkichlari hamda xalqaro moliya institutlari – Eurojust, Basel 
qo‘mitasi va Xalqaro valyuta jamg‘armasi ma’lumotlari asosida shakllantirildi.

Tahliliy jarayonda qiyosiy tahlil usuli qo‘llanib, “Asia Alliance Bank” hamda “O‘zbekiston sanoat-qurilish 
banki”ning 2020–2024-yillardagi moliyaviy ko‘rsatkichlari taqqoslandi. Grafik va jadvaliy metodlar yordamida 
muammoli kreditlar ulushi, likvidlik koeffitsientlari, kapital yetarliligi va moliyaviy leverej dinamikasi aniq 
ifodalandi. Bundan tashqari, indeks tahlili asosida banklarning moliyaviy barqarorlik darajasi baholandi.

Tadqiqot natijalarining ishonchliligini va amaliy ahamiyatini oshirish maqsadida ilmiy adabiyotlar sharhi 
amalga oshirildi, xorijiy hamda mahalliy olimlarning qarashlari tizimli ravishda tahlil qilindi. Shu bilan birga, 
sistemali yondashuv asosida banklarning moliyaviy xavfsizligini ta’minlashda komplayens tizimining asosiy 
funksional yo‘nalishlari aniqlanib, ular amaliy misollar orqali asoslab berildi.

T A H L I L  V A  N A T I J A L A R
O‘zbekiston Respublikasi Prezidentining 2020-yil 12-maydagi PF-5992-sonli “2020-2025 yillarga 

mo‘ljallangan O‘zbekiston Respublikasining bank tizimini isloh qilish strategiyasi to‘g‘risida”gi farmoni1 
imzolandi. Ushbu farmonda bank tizimida o‘rnatilgan mavjud vaziyat qattiq tanqidga olingan. Xususan, ushbu 
farmonda bank sohasidagi hozirgi holat tahlili bank sektorida davlatning yuqori darajadagi aralashuvi, davlat 
ishtirokidagi banklarda menejment va tavakkalchiliklarni boshqarish sifatining yetarli emasligi, iqtisodiyotda 
moliyaviy vositachilikning past darajasi kabi bank sektorini iqtisodiy yangilanishlar va jamiyat ehtiyojlariga mos 
ravishda rivojlantirishga to‘sqinlik qilayotgan qator tizimli muammolar mavjudligi keltirilgan. [3]

1-rasmda “Asia Alliance Bank” aksiyadorlik tijorat bankining 2020–2024-yillar davrida muammoli kreditlar 
ulushi, joriy va tezkor likvidlilik koeffitsientlari hamda kreditlar va investitsiyalar ulushi dinamikasi aks ettirilgan. 
Grafik ma’lumotlarga ko‘ra, bankning likvidlilik ko‘rsatkichlari yillar kesimida nisbatan barqaror bo‘lib qolgan, 
muammoli kreditlar ulushi esa ayrim davrlarda o‘zgarishlarni namoyon etgan. Xususan, 2022–yilda joriy 

1	  https://lex.uz/ru/docs/-4811025?ONDATE=10.06.2022&ONDATE2=18.10.2021&action=compare 

likvidlilik koeffitsienti eng yuqori darajaga ko‘tarilgan bo‘lib, bu holat bankning qisqa muddatli majburiyatlarni 
qoplash salohiyati mustahkamlanganidan dalolat beradi. Shu davrda muammoli kreditlar ulushining biroz 
ortishi qayd etilgan, biroq bu jarayon kredit portfelini yanada samarali boshqarish zaruratini ko‘rsatgan.

2023–2024-yillarda esa bank aktivlarini diversifikatsiyalash, kredit risklarini kamaytirish va komplayens-
nazorat mexanizmlarini kuchaytirish natijasida muammoli kreditlar ulushi pasaygan. Shu bilan birga, joriy va 
tezkor likvidlilik ko‘rsatkichlari me’yoriy chegaralarda saqlanib qolgan. Kredit va investitsiyalar ulushi o‘rtasidagi 
nisbat bank faoliyatining risk va daromadlilik muvozanatini aks ettiradi: kredit operatsiyalari asosiy daromad 
manbai bo‘lsa, investitsiya portfelining mavjudligi resurslardan oqilona foydalanish va likvidlikni qo‘llab-
quvvatlash omili sifatida xizmat qilgan.

Umuman olganda, tahlil natijalari “Asia Alliance Bank”da likvidlikni ta’minlash, muammoli kreditlar 
hajmini izchil nazorat qilish va moliyaviy xavfsizlikni mustahkamlash yo‘nalishida maqsadli chora-tadbirlar 
amalga oshirilganini ko‘rsatadi. Bu esa bankning moliyaviy barqarorligi hamda komplayens-nazorat tizimi 
samaradorligini oshirishda muhim ahamiyat kasb etgan (1-rasm).

1-rasm. “Asia Alliance Bank” ATBda muammoli kreditlar ulushi va likvidliligi2 

“Asia Alliance Bank” ATBda 2020–2022-yillarda joriy likvidlilik koeffitsienti 0,41 dan 0,77 gacha oshib, qisqa 
muddatli majburiyatlarni qoplash imkoniyati yaxshilangan. 2024-yilda esa 0,47 gacha pasayishi likvid aktivlar 
qisqarishi yoki majburiyatlarning ortishi bilan bog‘liq. Kreditlar ulushi 2020-yildagi 61,5 foizdan 2022-yilda 
34,9 foizgacha kamayib, keyinchalik 45–50 foiz atrofida barqarorlashgan. Muammoli kreditlar 2,5 foizdan 1 
foizgacha tushib, risklarni boshqarish samaradorligini ko‘rsatgan. Depozitlar ulushi 81,7 foizdan 89,1 foizgacha 
o‘sib, mijozlar ishonchining ortganini bildiradi. Shu bilan bankning moliyaviy barqarorligi mustahkam ekanligi 
tasdiqlanadi (1-jadval).

1-jadval. “Asia Alliance Bank” ATBning moliyaviy ko`rsatkichlari3

Depozitlat ulushi 0,81674 0,80498 0,89454 0,84634 0,89104

Moliyaviy leverej 8,69427 8,11708 10,69463 9,49820 6,46632

Talab qilib 
ilolinadigan 
depozitlar ulushi

0,46946 0,46531 0,66406 0,49787 0,59077

Kapital yetarlilik 
koeffisienti (CAR) 0,15359 0,15702 0,17032 0,16865 0,22620

Mulkchilik 
koeffisienti 0,11501 0,12319 0,09350 0,10528 0,15464

2	  Stat.uz O‘zbekiston Respublikasi Milliy statistika qo‘mitasi.
3	  Stat.uz O‘zbekiston Respublikasi Milliy statistika qo‘mitasi.

“Asia Alliance Bank” ATBda moliyaviy leverej 2020-yildagi 8,69 dan 2022-yilda 10,69 gacha oshib, risklar 
ortgan bo‘lsa-da, aktivlardan foydalanish samaradorligi yaxshilangan. 2024-yilda 6,46 gacha kamayishi esa 
kapital mustahkamlanishi va risklarni cheklash siyosati kuchayganidan dalolat beradi. Talab qilib olinadigan 
depozitlar ulushi 46,9 foizdan 66,4 foizgacha oshib, 59 foiz atrofida barqarorlashgan, bu esa likvidlikni 
boshqarishda ehtiyotkorlik zarurligini ko‘rsatadi. Kapital yetarlilik koeffitsienti 15,3 foizdan 22,6 foizgacha oshib, 
Bazel III talablari darajasidan yuqoriligi bankning moliyaviy barqarorligini tasdiqlaydi. Mulkchilik koeffitsientining 
0,11 dan 0,15 gacha o‘sishi bankning moliyaviy mustaqilligi kuchayganini bildiradi (2-rasm).

2-rasm. “Asia Alliance Bank” ATBning barqarorlik indeksi4

2020–2021-yillarda “Asia Alliance Bank” barqarorlik indeksi 0,498 dan 0,501 gacha oshib, moliyaviy 
siyosatning muvozanatli yuritilganini ko‘rsatadi. 2022-yilda indeks 0,366 gacha pasayib, pandemiyadan keyingi 
beqarorlik va kredit risklari ta’sirini aks ettirgan. 2023–2024-yillarda ko‘rsatkich 0,486 dan 0,463 gacha o‘zgarib, 
bankning barqarorligi nisbatan tiklanganini, ammo tashqi omillar ta’siri saqlanib qolganini bildiradi (3-rasm).

3-rasm. АТB “O‘zbekiston sanoat-qurilish bankining barqarorlik indeksi5

2020–2024-yillar davomida “O‘zbekiston sanoat-qurilish banki” ATB moliyaviy ko‘rsatkichlarida barqaror 
o‘sish kuzatilib, bu bankning likvidlik, kredit portfeli sifati va investitsiya faoliyatida ijobiy natijalarga erishganini 

4	  Stat.uz O‘zbekiston Respublikasi Milliy statistika qo‘mitasi.
5	  Stat.uz O‘zbekiston Respublikasi Milliy statistika qo‘mitasi.

ko‘rsatadi. Joriy likvidlilik koeffitsienti 0,22 dan 0,28 gacha oshib, qisqa muddatli majburiyatlarni qoplash 
imkoniyatlari yaxshilangan. Tezkor likvidlilik koeffitsienti 2021-yilda 0,79 bilan eng yuqori darajaga chiqqan 
bo‘lsa-da, 2024-yilda 0,45 gacha pasaygan, bu likvid aktivlar ulushining qisqarishi bilan izohlanadi. Kreditlar 
ulushi 0,78 dan 0,73 gacha kamayib, diversifikatsiya kuchaygan, muammoli kreditlar ulushi esa 0,0325 dan 
0,0272 gacha tushgan, bu risklarni samarali boshqarish natijasidir. Investitsiyalar hajmi 2020–2024-yillarda 
o‘n barobarga oshib, bankning investitsion faoliyatga e’tiborini kuchaytirgan. Umuman olganda, “O‘zbekiston 
sanoat-qurilish banki” konservativ siyosat yuritib, kredit xavflarini kamaytirish va moliyaviy barqarorlikni 
mustahkamlashda yuqori natijalarga erishgan. “Asia Alliance Bank” bilan taqqoslaganda, ushbu bankning 
riskga chidamliligi va moliyaviy xavfsizlik darajasi nisbatan yuqoriligi aniqlanadi (2-jadval).

2-jadval. “O‘zbekiston sanoat-qurilish banki” ATBning moliyaviy ko`rsatkichlari6

Depozitlat ulushi 0,27012 0,25829 0,26373 0,20937 0,26743

Moliyaviy leverej 7,31535 7,33826 8,20935 8,55080 8,73747

Talab qilib 
ilolinadigan 
depozitlar ulushi

0,62931 0,49101 0,50687 0,42218 0,35846

Kapital yetarlilik 
koeffisienti (CAR) 0,16112 0,16559 0,14315 0,13432 0,12805

Mulkchilik koeffisienti 0,13670 0,13627 0,12181 0,11695 0,11445

2020–2024-yillar davomida “O‘zbekiston sanoat-qurilish banki” ATBning depozit, kapital va leverage 
ko‘rsatkichlari dinamikasi bankning moliyaviy xavfsizligi hamda kapital barqarorligida izchil rivojlanish 
tendensiyasini namoyon etdi. Depozitlar ulushi 0,27 atrofida saqlanib qolgan bo‘lsa-da, 2023-yilda 0,21 gacha 
pasayishi jalb qilingan mablag‘larning vaqtinchalik qisqarishini bildiradi, bu pandemiyadan keyingi davrda 
likvidlik va foiz siyosatidagi o‘zgarishlar bilan izohlanadi. Moliyaviy leverage 7,31 dan 8,73 gacha oshib, 
qarz mablag‘laridan foydalanish ulushi ortganini ko‘rsatgan, biroq kapital yetarlilik koeffitsienti 0,16 dan 0,13 
gacha kamaygan bo‘lsa ham, Bazel III standartlari (0,08)dan yuqori darajada saqlanib qolgan. Bu bankning 
risklarni qoplash imkoniyatini saqlab qolayotganini tasdiqlaydi. “Asia Alliance Bank” bilan taqqoslaganda, 
so‘nggi yillarda aktivlar rentabelligi (ROA) 1,01 foizdan 3,59 foizgacha, kapital rentabelligi (ROE) esa 8,82 
foizdan 23,25 foizgacha o‘sib, bank faoliyatining samaradorligi va aktsiyadorlik qiymatini oshirgan. Bu o‘sish 
moliyaviy menejmentning diversifikatsiya, aktivlarni qayta joylashtirish va xizmatlar ko‘lamini kengaytirishga 
yo‘naltirilganligini ko‘rsatadi.

X U L O S A  V A  T A K L I F L A R
Moliyaviy barqarorlikni ta’minlash tijorat banklari uchun strategik ustuvor yo‘nalishlardan biri bo‘lib, u 

nafaqat bank tizimining mustahkamligini, balki milliy iqtisodiyotning moliyaviy xavfsizligini ham belgilaydi. 
Bugungi kunda global moliya bozoridagi beqarorlik, foiz stavkalarining o‘zgaruvchanligi hamda inflyatsion 
bosimlar bank sektoridan yanada puxta risk-menejment tizimini talab qilmoqda. Shu sababli, kapital yetarliligini 
xalqaro standartlar asosida baholash va ichki stress-test tizimini takomillashtirish bank faoliyatining asosiy 
barqarorlik omillaridan biri sifatida qaraladi. Xalqaro tajriba shuni ko‘rsatadiki, Basel III standartlariga mos 
kapital boshqaruvi bankning to‘lovga qobiliyatini mustahkamlab, potensial moliyaviy zarbalarga nisbatan 
chidamliligini oshiradi. Ichki stress-testlar esa bank aktivlari sifati, likvidlik darajasi va kredit risklari o‘zgarishiga 
tezkor javob berish imkonini yaratadi.

Shuningdek, aktivlar samaradorligini oshirish banklarning foyda bazasini kengaytirish va risklarni 
diversifikatsiya qilishning muhim omilidir. Yuqori daromadli, biroq past xavfga ega moliyaviy vositalar – xususan, 
suveren obligatsiyalar, yashil (ESG) investitsiyalar yoki barqaror rivojlanish loyihalariga yo‘naltirilgan moliyaviy 
instrumentlar — aktiv portfelining rentabelligini barqarorlashtirishga xizmat qiladi. Bu jarayon, ayniqsa, iqtisodiy 
o‘sishni qo‘llab-quvvatlash va ekologik, ijtimoiy mas’uliyat tamoyillarini moliyaviy tizimga integratsiya qilish 
nuqtayi nazaridan muhimdir.

6	  Stat.uz O‘zbekiston Respublikasi Milliy statistika qo‘mitasi.

